
LAPORAN JAWATANKUASA KIRA-KIRA WANG NEGARA
TERHADAP

PEMBINAAN IBU PEJABAT POLIS DAERAH (IPD) SENTUL

KEMENTERIAN DALAM NEGERI & JABATAN KERJA RAYA

1. PENDAHULUAN

Pembentangan Laporan Ketua Audit Negara Tahun 2013 (Siri 2) di
Dewan Rakyat pada 16 Jun 2014 telah mendedahkan beberapa
perkara berkaitan dengan Projek Pembinaan lbu Pejabat Polis
Daerah (IPD) Sentul, Kuala Lumpur. Setelah meneliti Laporan
Ketua Audit Negara tersebut, Jawatankuasa Kira-Kira Wang
Negara/Public Accounts Committee berpendapat Jawatankuasa
Kira-Kira Wang Negara perlu membincangkan perenggan 11 ini
dengan lebih lanjut dan terperinci supaya Jawatankuasa Kira-Kira
Wang Negara tanpa prejudis secara bebas dapat mengemukakan
pendapat dan syor terhadap isu-isu yang berbangkit dalam projek
Pembinaan Ibu Pejabat Polis (IPD) Sentul, Kuala Lumpur ini.

2. OBJEKTIF PERBINCANGAN JAWATANKUASA KIRA-KIRA
WANG NEGARA

Jawatankuasa Kira-Kira Wang Negara telah membincangkan isu
pembinaan |bu Pejabat Polis Daerah (IPD) Sentul, Kuala Lumpur
yang telah dibangkitkan dalam Laporan Ketua Audit Negara Tahun
2013 (Siri 2). Selaras dengan mandat yang diberikan di bawah
Perkara 77 Peraturan-peraturan Majlis Mesyuarat Dewan Rakyat
serta Perkara 304(a) Arahan Perbendaharaan (Pindaan 2008),
Jawatankuasa telah membuat pemeriksaan terhadap perkara ini

dengan tujuan:

i. Mengenal pasti dasar Kerajaan yang berkaitan dengan isu

perolehan tersebut;



ii. Menentukan sama ada perbelanjaan telah dibuat dengan
berhemat atau sebaliknya;

iii. Mengenal pasti sama ada pembayaran yang dibuat selaras
dengan peraturan Kerajaan yang berkuat kuasa; dan

iv. Mengesyorkan tindakan yang patut diambil terhadap semua
pihak yang terlibat sekiranya didapati  berlaku
penyelewengan dalam perbelanjaan wang awam.

v. Meneliti kualiti pembinaan yang telah dilaksanakan.

3. SKOP DAN METODOLOGI

Perbincangan telah dibuat melalui pendekatan berikut:

a) Menjemput Timbalan Ketua Audit Negara (Persekutuan) bagi
memberi penjelasan berhubung isu yang dibangkitkan.

b) Memanggil pihak yang terlibat dalam pembinaan Ibu Pejabat
Polis Daerah (IPD) Sentul, Kuala Lumpur iaitu Kementerian
Dalam Negeri, Jabatan Kerja Raya Malaysia dan Polis DiRaja
Malaysia untuk memberi penjelasan mengenai maklum balas
dan tindakan yang diambil; dan

c) Menjemput wakil dari agensi pusat seperti Kementerian
Kewangan; Jabatan Akauntan Negara; Jabatan Perkhidmatan

Awam dan Unit Perancang Ekonomi untuk hadir bersama.

4. LIMITASI JAWATANKUASA KIRA-KIRA WANG NEGARA

Tiada limitasi dikenal pasti.



5. LATAR BELAKANG PROJEK PEMBINAAN IBU PEJABAT
DAERAH (IPD) SENTUL, KUALA LUMPUR

Projek Pembinaan Ibu Pejabat Polis Daerah (IPD) Sentul, Kuala
Lumpur adalah merupakan projek yang disenaraikan dalam
Rancangan Malaysia Ke-9 (RMKe-9) dan di bawah program
Private Finance Initiative (PFl) yang diberi keutamaan untuk
dilaksanakan pada tahun 2008. Projek ini dilaksanakan di atas
tanah seluas 2.14 ekar meliputi kerja-kerja pengubahsuaian dan
menaik taraf |bu Pejabat Polis Daerah, Sentul lama yang telah
berusia 35 tahun. Pengurusan dan operasi sementara |bu Pejabat
Polis Daerah, Sentul telah dipindahkan ke Balai Polis Jinjang dan
Balai Polis Kepong mulai 16 Mei 2010 manakala Balai Polis Sentul
telah beroperasi di premis yang disewa. Jabatan Kerja Raya telah
dilantik sebagai agensi pelaksana bagi projek ini. Kontraktor yang
dilantik bagi menjalankan kerja-kerja pembinaan ini adalah syarikat
SAFF Builders Sdn. Bhd. secara rundingan terus dengan nilai
kontrak berjumlah RM64 juta dan tempoh siap adalah selama 90
minggu. Projek ini sepatutnya siap pada 3 Februari 2012 tetapi
hanya dapat disiapkan pada 31 Mei 2013 setelah 4 lanjutan masa
yang diluluskan selama 483 hari. Pegawai Penguasa bagi projek

ini ialah Pengarah JKR Wilayah Persekutuan.

6. HASIL PERBINCANGAN DAN PENEMUAN JAWATANKUASA
KIRA-KIRA WANG NEGARA
Sesi perbincangan dimulakan dengan penjelasan awal mengenai
isu yang berkenaan oleh Timbalan Ketua Audit Negara
(Persekutuan) kepada Jawatankuasa Kira-kira Wang Negara.
Selanjutnya, pihak yang terlibat dengan isu yang dibangkitkan iaitu
Kementerian Dalam Negeri yang diwakili oleh YBhg. Dato’ Sri

Mohamad Khalid bin Haji Shariff, Ketua Setiausaha Kementerian
Dalam Negeri dan YBhg. Datuk Ir. Hj. Adanan bin Mohamed
Hussain, Timbalan Ketua Pengarah Kerja Raya (Sektor Bisnes)
telah dipanggil untuk memberikan keterangan. Perkara yang

dibincangkan secara umumnya diringkaskan seperti berikut:

6.1. Penjelasan Awal Oleh Timbalan Ketua Audit Negara
(Persekutuan)

Timbalan Ketua Audit Negara (Persekutuan) telah memakiumkan
mengenai hasil kajian terhadap pembinaan Ibu Pejabat Polis
Daerah (IPD) Sentul, Kuala Lumpur:

a) Secara keseluruhannya pembinaan IPD Sentul telah mencapai
objektifnya iaitu menyediakan bangunan yang moden dan lebih
selesa. Bagaimanapun, projek ini hanya disiapkan selepas 4

lanjutan masa (483 hari) yang diluluskan.

b) Beberapa kelemahan telah ditemui seperti berikut:

(i) kelewatan menduduki bangunan di mana bangunan ini
hanya diduduki sepenuhnya pada bulan Januari 2014
walaupun Perakuan Serahan Kerja Siap telah
dikeluarkan oleh JKR Wilayah Persekutuan pada 5 Jun

2013;

(i) Kementerian Kewangan melalui surat bertarikh 24
September 2008 telah bersetuju supaya projek ini
dilaksanakan secara rundingan terus dengan syarikat
SAFF Builders Sdn. Bhd. Bagaimanapun, tidak ada bukti
Surat Niat dikeluarkan oleh pihak JKR kepada

kontraktor:;



(iii) perolehan bahan atau barangan siap yang diimport yang
berada dalam negara tanpa kelulusan Kementerian

Kewangan;

(iv) pembinaan pagar keselamatan tidak  meliputi
keseluruhan kompleks di mana pagar keselamatan tidak

di bina di hadapan balai; dan

(v) terdapat reka bentuk pembinaan yang tidak sesuai dan
kerja pembinaan yang kualitinya tidak memuaskan
seperti berikut:

e Kedudukan pili air yang tidak sesuai ;

e Ketinggian pemasangan tingkap tidak sesuai dan
kedudukan tingkap tandas dan bilik mandi wanita
dari bahagian luar mudah diakses;

o Keretakan pada permukaan lantai bumbung
kontrik rata; dan

e Mendapan di kawasan landskap.

c) Siling peruntukan bagi projek ini adalah berjumlah RM77 juta.
Semakan Audit mendapati setakat 31 Disember 2013,
sebanyak 17 Arahan Perubahan Kerja (APK) telah diluluskan
berjumlah RM2.37 juta dan 42 Pelarasan Harga Kontrak (PHK)
telah diluluskan berjumlah RM3.99 juta. Selepas mengambil
kira APK dan PHK, nilai kontrak asal berjumlah RM64 juta telah
meningkat kepada RM70.36 juta iaitu peningkatan sebanyak
9.9%. Selain daripada harga kontrak, Kementerian Dalam
Negeri (KDN) juga menanggung kos lain yang terlibat dengan
projek ini berjumlah RM8.18 juta.



d) Perakuan Serahan Kerja Siap telah dikeluarkan oleh JKR
Wilayah Persekutuan pada 5 Jun 2013. Bagaimanapun,
bangunan ini hanya diduduki sepenuhnya pada bulan Januari
2014. Dalam tempoh pembinaan, Balai Polis Sentul telah
beroperasi sementara di premis yang disewa di SO1 Level 1,
Putra Majestik AT. Lot 29 Sek 83, Jalan Kasipillay, Kuala
Lumpur dengan kadar sewa RM12,252 sebulan. Tempoh
sewaan adalah selama 3 tahun bermula pada 1 April 2010
hingga 30 Mac 2013. Bagaimanapun, tempoh sewaan ini telah
dilanjutkan sehingga 30 Mac 2014 memandangkan
perpindahan ke bangunan baru tidak dapat dilaksanakan

mengikut masa yang dirancang.

6.2. Keterangan Oleh Ketua Setiausaha Kementerian Dalam
Negeri, Timbalan Ketua Pengarah Kerja Raya (Sektor Bisnes)
dan Pengarah Jabatan Logistik, Polis DiRaja Malaysia

Ketua Setiausaha Kementerian Dalam Negeri telah memaklumkan
bahawa projek ini telah dijalankan secara konvensional perunding
dan JKR Wilayah Persekutuan telah dilantik sebagai agensi
pelaksana. Siling projek asal adalah berjumiah RM77 juta dan
Kementerian Dalam Negeri telah mendapat tambahan RM1 juta
menjadikan siling projek adalah berjumlah RM78 juta. Manakala
siling keseluruhan projek adalah berjumlah RM83.6 juta dan
Kementerian Kewangan telah meluluskan tambahan siling projek.
Antara sebab tambahan siling projek ini ialah kenaikan kos
perunding untuk terus membuat penyeliaan disebabkan oleh

tempoh lanjutan masa menyiapkan projek.

6.2.1. Sebab-sebab Perakuan Lanjutan Masa diberikan kepada

kontraktor adalah seperti berikut:

a. Kajian siasatan tanah telah dijalankan oleh pihak IKRAM
sebelum kontraktor dilantik. Semasa pembinaan,
Kontraktor yang dilantik telah menemui granite grade A
ketika  aktiviti borings dilaksanakan. Ini telah

menyebabkan pindaan terhadap drawings.

b. Perunding mempunyai kekangan masa menyediakan
lukisan pembinaan sebelum perolehan secara rundingan

terus dilaksanakan.

c. Keperluan tambahan seperti CCTV, bilik soal siasat dan
bilik pemerhati perlu dilaksanakan atas sebab

keselamatan.

d. Pemasangan kabel oleh Tenaga Nasional Berhad
mengambil masa kerana pihaknya terpaksa mematuhi
syarat Dewan Bandar Raya Kuala Lumpur yang meminta

pemasangan kabel secara horizontal direct drilling.

6.2.2. Perolehan bahan atau barangan siap yang diimport yang
berada dalam negara tanpa kelulusan Kementerian

Kewangan.

Bagi projek ini, tiada semua barangan adalah barangan
import yang mana terdapat campuran komponen barangan
tempatan dan import. Ini telah menepati syarat penggunaan

barangan tempatan.



6.2.3. Pembinaan Pagar Keselamatan Tidak Dibina Di hadapan

Balai Polis.

Menurut Pengarah Jabatan Logsitik, Polis DiRaja Malaysia,
ketiadaan pagar hanyalah di kawasan yang menuju ke Balai
Polis. Bahagian hadapan Balai Polis tiada pagar dibina
bertujuan untuk memudahkan orang ramai berurusan
dengan pihak Polis. Bagaimanapun, Balai Polis tersebut
mempunyai pegawai yang bertugas 24 jam dan dilengkapi
dengan CCTV. Selain itu, kajian keselamatan ada dibuat

dari semasa ke semasa.

7. RUMUSAN JAWATANKUASA KIRA-KIRA WANG NEGARA

7.1.

1.2

7.3

Reka bentuk yang disediakan oleh perunding perlu disemak
dan disahkan oleh Jabatan Kerja Raya secara terperinci
supaya tidak berlaku masalah reka bentuk selepas siapnya

pembinaan.

Memandangkan Jabatan Kerja Raya mempunyai kepakaran
dalam bidang pembinaan bangunan Kerajaan, isu kualiti

yang kurang memuaskan sepatutnya tidak berlaku.

Pengguna (Polis Diraja Malaysia) perlu dilibatkan secara
aktif semasa proses perancangan terutamanya dari aspek
keselamatan semasa peringkat reka bentuk dan juga lain-

lain keperluan khusus.






